
Prapannamakarandastotram

ப்ரபந்நமகரந்த³ஸ்தோத்ரம்

கலயது குஶலாநி காலமேக⁴த்³யுதிமத³தூ⁴நநதீ⁴ரதி³வ்யகாந்தி ।
கிமபி ரகு⁴குலாம்பு³ராஶிரத்நம் ஸகலஶுபா⁴வஹநாம தச்சிரத்நம் ॥ 1॥
க⁴நதரகருணாம்ரு’தாம்பு³ராஶிப்ரஸரது³தா³ரதரங்க³கைரபாங்கை:³ ।
ப்ரஶமிதவிநதாளிசித்ததாபம் கிமபி மஹோ ஹ்ரு’தி³ மேऽஸ்து தி³வ்யரூபம் ॥ 2॥
விவித⁴மணிமரீசிஜாலலீலாஶப³லிதஹேமகிரீடலோலமாலம்
।
ம்ரு’க³மத³திலகஸ்பு²ரந்நிடாலம் ஹ்ரு’த³ய ஸதா³ ப⁴ஜ கோஸலேந்த்³ரபா³லம் ॥ 3॥
விமலகிரணப்³ராலலீலபா⁴லப்ரதிலுலிதாலகஜாலலாலநீயம் ।
நவநலிநத³லாமலாயதாக்ஷம் கமபி வஶே கலயாநி தீ³நரக்ஷம் ॥ 4॥
ஸுலலிதசலிதாதிவிப்⁴ரமப்⁴ரூகலநவிலோலிதபூ⁴ஸுராந்தரங்கே³ ।
முகுரதலலஸத்கபோலபா⁴வே லக³து சிரம் மம சித்தமாதி³தே³வே ॥ 5॥
மணிக³ணருசிராங்க³குண்ட³லஶ்ரீகவசிதகர்ணயுகே³ மநோஜ்ஞநாஸே ।
விஹரது மம சித்தவ்ரு’த்திரேஷா த⁴ரணிஸுதாவஶகே³ சிராய தா⁴ம்நி ॥ 6॥
ரஸப⁴ரபரிபாகராஜமாநஸ்பு²டதரதா³டி³மபீ³ஜத³ந்தபங்க்திம் ।
அத⁴ரமணிஸுதா⁴விதூ⁴தஸீதாஹ்ரு’த³யஜதாபமுபாஸ்மஹே புமாம்ஸம் ॥ 7॥
ஶரது³தி³தஸுதா⁴கராம்ஶுஶைலீமத³ஹரஶீதலவாசி ஸுப்ரஸந்நே ।
அருணகிரணபி⁴ந்நபத்³மலக்ஷ்மீவிஜயிநி ராமமுகே²ऽஸ்து மாநஸம் மே ॥ 8॥
த³ரத³ளத³ரவிந்த³மந்த³மந்த³ப்ரஸரத³மந்த³மரந்த³ஸுந்த³ராங்கா:³ ।
விவஶிதத⁴ரணீஸுதாந்தரங்கா³ ரகு⁴ந்ரு’பதே: ப்ரஸரந்து மய்யபாங்கா:³॥ 9॥
அம்ரு’தருசிஸஹோத³ரஸ்மிதஶ்ரீஜுஷி க⁴நகம்பு³விட³ம்பி³கந்த⁴ரேऽஸ்மிந் ।
ஸிதகரகிரணாத்யுதா³ரஹாரே மம ஹ்ரு’த³யம் ப⁴வதாத்³விஹாரி வீரே ॥ 10॥
கரகமலக³ளந்மரந்த³தா⁴ராவிஶயவதா³வத³தி³வ்யசாபத³ண்ட³ம் ।
அஶிஶிரகரவம்ஶஜாக்³ரக³ண்யம் விஶது மநோ மம த⁴ந்விநாம் வரேண்யம் ॥ 11॥

நிஶிசரகுலகல்பிதோக்³ரத³ண்ட³ம் மநஸி மஹோ மம பா⁴ஸதாமக²ண்ட³ம் ।
அரிஸரஸிஜதூ⁴நுநாதிஶௌண்ட³த்³விரத³கராயிததீ³ர்க⁴பா³ஹுத³ண்ட³ம் ॥ 12॥
மரகதஹரிநீலபத்³மராக³ஸ்பு²ரிதமஹாங்க³த³கங்கணாதி³ஸேவ்யம் ।
மம நயநபதே²ऽஸ்து வஸ்து தி³வ்யம் ஶுப⁴ஹரிசந்த³நசர்சநாதிப⁴வ்யம் ॥ 13॥
நவதருணிமஜாநகீமநோஜ்ஞஸ்தநயுக³கர்கஶதாரஸஜ்ஞவக்ஷ: ।
கிமபி ஸகலலோகபா⁴க³தே⁴யம் மயி விஶதாச்சு²ப⁴தா³யி நாமதே⁴யம் ॥ 14॥
நவஜலத⁴ரவ்ரு’ந்த³துந்த³தீ³வ்யத்தடிது³பமாநஸுவர்ணசாருசேலம் ।
த்ரிவளிஸுலலிதோத³ரம் ஸுஶீலம் ரகு⁴குலரத்நமுபாஸ்மஹேऽதிநீலம் ॥ 15॥
கமலஜஜநிகே³ஹநாபி⁴பத்³மஸ்பு²டரஸலோலுபரோமப்⁴ரு’ங்க³ராஜி ।
ஹ்ரு’தி³ பரிகலயாமி கோஸலேந்த்³ரக்ஷிதிரமணீம்ரு’க³நாபி⁴சித்ரகம் தத் ॥ 16॥
ம்ரு’க³பதிதநுமத்⁴யமுந்நதாம்ஸம் ஸுவிபுலபீவரதி³வ்யபா³ஹுமத்⁴யம் ।
விது⁴கரருசிராந்தரீயமீடே³ கமபி யுவாநமுதா³ரசாருமூர்திம் ॥ 17॥
தருணிமமத³நேப⁴யுக்³மலீலாப்ரஸ்ரு’தகரத்³வயஸந்நிபோ⁴ருயுக்³மம் ।
ஸுமஶரஜயகாஹளாயமாநஸ்பு²டதரஜங்க⁴மஹம் ப⁴ஜாமி தே³வம் ॥ 18॥
ஶரணக³ஜநசித்தப⁴க்திபூரஹ்ரு’த³கமலாத்³விதயம் தத³ங்க்⁴ரியுக்³மம் ।
ம்ரு’து³லஶுப⁴தராம்ங்கு³ளீமநோஜ்ஞம் ருசிரநக²ம் பரிசும்ப³தாந்மநோ மே ॥ 19॥
ரகு⁴குலமணிதி³வ்யஸௌத⁴தீ³பம் ஸுருசிரரூபவிதூ⁴தபுஷ்பசாபம் ।
க⁴நதரமத³தாடகாஸ்வரூபஜ்வலநஶிகா²ஜலத³ம் ப⁴ஜேऽபி⁴ரூபம் ॥ 20॥
சரணநக²பராக³ஜாதகந்யாவிதரணமோதி³தகௌ³தமாதிமாந்யே ।
விலக³து ஹ்ரு’த³யம் மஹாவதா³ந்யே நவதருணே மம பூ⁴ஸுதாப்தித⁴ந்யே ॥ 21॥
ஜநகவசநபாலநாத்ததீ³க்ஷே ப⁴ரதமநோரத²தா³யிதி³வ்யவீக்ஷே ।
விபிநபு⁴வி விராத⁴த³த்தஶிக்ஷே ஸததமியம் மதிரஸ்து தீ³நரக்ஷே ॥ 22॥
ஜரட²தமஜடாயுமுக்திதா³நப்ரகடிதநைஜமஹாவதா³ந்யபா⁴வே ।
கபிகுலபதிக்ல்ரு’ப்தமித்ரபா⁴வே விஹரது மே ஹ்ரு’த³யம் சிராய தே³வே ॥ 23॥
ஸரித³தி⁴பதிமத்⁴யப³த்³த⁴ஸேதுச்ச²லபரித³ர்ஶிதவைரிதூ⁴மகேது: ।
த³ஶவத³நவிதூ⁴நநைகஹேதுர்ஹ்ரு’தி³ நடதாத்³ரகு⁴வம்ஶதி³வ்யகேது:॥ 24॥
ரகு⁴குலத⁴ரணீஶராஜ்யஸிம்ஹாஸநலஸிதம் த⁴ரணீஸுதாத்தபா⁴வம் ।
ஶுப⁴தமகருணாநிதி⁴ம் ப⁴ஜாமஸ்ஸகலகு³ணாகரமேநமாதி³தே³வம் ॥ 25॥

2 sanskritdocuments.org



ப்ரபந்நமகரந்த³ஸ்தோத்ரம்

விதரது ஜக³தாம் ஶுபா⁴நி க்ரு’ஷ்ணாபி⁴த⁴பரகாலயதீஶ்வரேண க்ல்ரு’ப்தா ।
ஸ்துதிரிஹ மஹிஶூரராஜதா⁴நீந்ரு’பமணிக்ரு’ஷ்ணமஹேந்த்³ரதே³ஶிகேந ॥ 26॥
இதி ப்ரபந்நமகரந்த³ஸ்துதிஸ்ஸம்பூர்ணா ।

